31 ougùstùs  2018


REGLAMENTO DOMESTIKO

Artíkulo 1. Miembronan.

1. Petishon pa bira miembro mester sosedé por eskrito riba formularionan di kooperativa spesial pa esaki.

2. Un persona ku a keda atmití ta bira miembro na momentu ku e paga un suma di inskripshon di Naf. 5,-- i a depositá e suma di por lo ménos Naf. 25,--

3. Un persona ta stòp di ta miembro ora:
a. e fayesé
b. e no tin akshon mas
c. ku direktiva òf komishon di supervishon dun’é retiro
d. e mes tuma su retiro
e. e ta fayit
f. e keda pone bou di kuratela
g. e bai biba pafó di Kòrsou i no ta kumpli ku su  obligashonnan di kooperativa

h. e no ta kumpli ku un òf otro artíkulo di statuto di kooperativa
4. Tur miembro tin derecho di asistí na reunion general.
5. Tur miembro ta haña ora e bira miembro un kopia di e statutonan i reglamento doméstiko i polítika di fiansa di kooperativa San Pedro.

6. Un miembro ku sali boluntariamente por bolbe bira miembro di kooperativa ora ku e ke pero tin ku kumpli ku tur trámitenan korespondiente i tur stipulashonnan ta konta pa e tambe.

7. Un miembro ku keda retirá for di kooperativa dor di direktiva por bolbe bira miembro bek pero despues di 2 aña. Aki tambe ta tene kuenta ku art.6 insiso 1 di statuto; a ménos ku direktiva disidí otro.

8. Un persona ku no ta residente di Kòrsou por bira miembro basta ku e tin un  pèrmit di estadia i di trabou bálido na Kòrsou. E mester ta traha un trabou na Kòrsou. E persona konserní mester mustra e promé biaha su pèrmitnan bálido i despues aló ménos su petishon pa pèrmitnan. For di momentu ku e no tin pèrmitnan bálido su miembresia ta di skòrs outomátikamente te ora e tin pèrmit i si e no logra esaki denter di un tempu rasonabel e ta pèrdè su miembresia pero su eventual debernan ta keda bálido segun reglanan di Kooperativa San Pedro. 

9. Kooperativa San Pedro bou di niun kondishon ta responsabel òf metí den asuntu di balides di pèrmit di e persona konserní. Den tur kaso asuntu di pèrmit bálido ta keda eksklusivamente responsabilidat di e persona konserní. Kontròl di durashon di pèrmit ta sosodé solamente ora di bin hasi fiansa òf otro ora ku e persona konserní ke hasi uzo di un derechi statutario p.e. si e ke vota.
10. Grupo di persona ku tabata miembro di un otro kooperativa di Spar i Krédito por bira miembro serka Kooperativa San Pedro bou di e siguiente kondishonnan:
a. si tin un kantidat mínimo di sinku (5) persona ku tabata miembro di un otro kooperativa nan por bira miembro di Kooperativa San Pedro basta ku nan por demostrá na direktiva ku nan tabata bon miembro di e otro kooperativa.
b. den e kasonan manera esaki e miembro no ta limitá na e suma ku e por stòrt pa promé biaha ora e bira miembro, basta ku e suma aki no ta surpasá e suma di akshon  ku e tabata tin komo miembro serka e otro kooperativa.
c. direktiva ta tene un reunion informativo ku e miembronan di e otro kooperativa promé ku nan bira miembro.

d. e sosio lo mester bini ku un karta di referensia di su direktiva / kooperativa anterior.

Artíkulo 2. Direktiva (Artíkulo 41 t/k 50 di statuto)
1. Direktiva ta keda eligí direkto pa reunion general. Den nan seno  mes miembronan di direktiva ta repartí e diferente puestonan.

2. Direktiva ta enkargá ku direkshon di kooperativa San Pedro.
3. Tur aña direktiva mester traha un plan di maneho i presupuesto i presente na su miembronan den reunion general. Den e plan aki Direktiva mester tambe, teniendo kuenta ku e situashon finansiero di Koperativa San Pedro, stipulá kiko ta e montante máksimo ku por duna pa luna na fiansa. E montante aki por kambia durante aña, ku pèrmit adelantá di Komishon di Supervishon, si kualke sirkunstansia hasi esei nesesario i e ta finansieramente viabel. Tambe Direktiva por desviá for di e montante menshoná, ku pèrmit adelantá di Komishon di Supervishon, den maksimalmente dos kaso individual, te na un máksimo di 10% riba e suma originalmente determiná.
4. Direktiva ta konsistí di mínimo 3 miembro i máksimo 7. E kantidat mester ta no par. E puestonan ta; presidente, tesorero, sekretario, visepresidente i komisario. E último aki si ta trata di mas ku 3 miembro.
5. Tur miembro di tur komishon ta traha boluntariamente pa kooperativa. Miembronan di direktiva i komishon di  supervishon i komishon di fiansa ta traha boluntariamente pa e kooperativa, pero nan ta haña un kompensashon finansiero serka kooperativa.
6. E kompensashon finansiero pa direktiva ta Naf. 100,-- pa luna, pa miembronan di supervishon Naf. 50,-- pa luna, i pa miembro di komishon di fiansa Naf. 50,-- pa luna. Komishon di Supervishon por retené parsialmente òf kompletamente e kompensashon  finansiero di un miembro di direktiva òf di komishon di fiansa den kaso ku nan funshonamentu ta insufisiente. Promé ku esei sosodé e miembro en kuestion lo ser tende dor di supervishon i lo tin un konseho di direktiva riba e  asuntu konserní.
7. Kada 2 aña despues di elekshon por keda 3 miembro di direktiva den kaso ku direktiva ta konsistí di 7 miembro. Den kaso ku tin ménos ku 7 miembro, komishon di supervishon ta disidí kuantu miembro por keda pero nunka mas ku 3. Un miembro di direktiva por keda 4 aña konsekutivo den direktiva sin ku e mester baha. Despues di 4 aña e mester baha outomátikamente pero por pone su mes reeligibel mes ora. Komishon di supervishon por baha un miembro ku no kumpli 4 aña konsekutivo si e tin prueba konkreto ku esaki no a komportá su mes na un manera ku ta digno pa representá kooperativa. 
8. Direktiva diario ta keda forma pa presidente, tesorero y sekretario. Direktiva diario mester ta na altura di tur susesonan di kooperativa diariamente i ta outorisá pa tuma desishonnan sin konsulta ku e otro miembronan di direktiva si ta trata di un kaso urgente. 

9. E suma máksimo ku art. 43 insiso 2 di statuto ta referí na dje ta 
     Naf. 300.000 (tresshen mil florin).
10. Pa kada transakshon bankario riba Naf. 100.000,-- (shen mil florin) mester di aprobashon di supervishon.
Artíkulo 3. Presidente di Kooperativa San Pedro.

1. Presidente mester ta presente na tur reunion di direktiva i reunion ku dirigentenan. E ta habri guia i sera reunion, a ménos ku ta supervishon a pidi reunion. Ta e ta habri, guia i sera e reunion. Ta e ta duna e miembronan palabra i kit’é for di nan i sera e punto konserní, pero si 1/3 parti di miembro ke sigui ku e punto ei e mester bolbe habrié.

2. Presidente i sekretario mester firma tur karta ku sali. Presidente i tesorero mester firma tur chèk ku sali.
3. Presidente tin mag di bai sinta den tur reunion di e diverso komishonnan pero e por konsehá so ora ku e no ta miembro di komishon. Reunion di komishon di supervishon e por asistí riba invitashon so.
4. Den kaso ku presidente no por ta presente na un reunion vise presidente òf tesorero por remplas’é.
5. Vise presidente di kooperativa San Pedro ta alabes presidente di “Stichting Centraal Asencion”
Artíkulo 4. Tesorero di Kooperativa San Pedro.

1. Tesorero ta responsabel pa tur plaka di kooperativa.
2. Tur salida di plaka ta sosedé pa via di tesorero òf un empleada outorisá pa tesorero.

3. Tesorero huntu ku komishon di fiansa òf riba su mes, ta vigilá pa e montante máksimo ku por ser duna pa luna na fiansa, manera determiná dor di Direktiva, no ser surpasá.

4. Tur pago mester di un “kwitantie” i tesorero mester tira bista riba esei periódikamente.

5. Tur luna e mester traha un balansa pa e dirigentenan.

6. Tur aña e mester traha un relato finansiero di aña ku a kaba ku ta konsistí di un balansa, kuenta di ganashi i pèrdida i present’é den reunion general.

7. Tesorero ta enkargá ku supervishon di tarea di ofisina di kooperativa San Pedro.

8. Tesorero por enkargá un parti di su tarea na e segundo tesorero.

Artíkulo 5. Sekretario di kooperativa San Pedro.

1. Sekretario ta notulá e reunionnan i ta sòru pa e tin na tur reunion e nótulo  anterior.

2. E ta sòru pa sakamentu di kartanan i tratamentu di tur karta ku drenta i ku e buki di karta ta na órden i al dia.

3. E tin na su enkargo e responsabilidat pa komunikashon entre direktiva ku komishonnan, supervishon, i tersera(nan).

4. E ta enkargá ku invitashonnan pa tur reunion.

5. Huntu ku presidente e ta traha e puntonan di agènda pa kada reunion i sòru pa miembronan haña esaki.

6. Den kada  reunion e mester tin un lista di presensia di e miembronan, statuto, reglamento doméstiko i polítika di fiansa huntu kuné.

7. E ta responsabel pa e lista di miembronan di kooperativa ta korekto i al dia, esta nòmber, adrès i okupashon di fishi.

8. Na reunion general anual e ta relatá tur aktividat di direktiva.

9. Sekretario por delegá parti di su trabou na segundo sekretario.

Artíkulo 6. Komisario di Kooperativa San Pedro

1. E tin ku pèrkurá pa promoshon di kooperativa San Pedro i formashon kontinuo di e miembronan. Den kuadro aki ta rekomendabel pa un komisario ta presidente di komishon edukativo.
2. E tin ku prepará i kordiná aktividatnan spesial di kooperativa San Pedro manera kompra kolektivo, reunion general etc.
3. Presidente por enkargá e komisario ku un òf mas tarea spesial.

Artíkulo 7. Komishon di fiansa.

1. E komishon aki ta keda eligí direkto dor di Reunion General.

Den nan mes seno nan ta repartí e diferente puestonan.
2. E komishon aki ta outorisá pa trata i aprobá fiansa. (Wak polítika di fiansa i tambe art. 56 t/k 57 di statuto). Desishon final riba tur fiansa ta i ta keda prerogativa di Direktiva.
3. Komishon di fiansa tin ku vigilá pa fiansanan no surpasá e suma máksimo ku direktiva a akòrdá pa fiansa pa luna. Den kaso ku esei ta serka di pasa Komishon di fiansa mester pone Direktiva na altura di esaki.
4. Tur fiansa hasi pa un dirigente mester pasa den direktiva i komishon di supervishon promé ku risibí chèk.
5. Tur fin di luna den reunion di dirigentenan e komishon aki mester duna un relato di e luna ku a kaba.
6. Tur deliberashon di komishon di fiansa i entre komishon di fiansa ku un miembro mester keda sekreto.
7. Komishon di fiansa ta responsabel pa su akshonnan pero nan ta aktua bou di responsabilidat final di direktiva.

Artíkulo 8. Komishon di supervishon.

1. E komishon aki ta keda eligí direkto dor di Reunion General. Den nan mes seno nan ta repartí e diferente puestonan.
2. Nan tarea spesífiko ta pa kontrolá direktiva riba kumplimentu ku puntonan ku a sali for di Reunion General, e maneho aprobá pa Reunion General i ku tur dirigente ta kumpli kabalmente ku nan tarea.
3. E komishon por skòrs, of raya un miembro si esaki no ta 
komportá su mes, pero mester tin prueba konkreto pa por hasi esaki.
4. E por yama un reunion general èkstra ordinario si direktiva òf komishon di fiansa ta anda kontra bienestar di e kooperativa.
5. E Komishon di supervishon ta skohe un akountent eksterno entre esunnan ku ta eksperensia den e materia.
6. Na Reunion General anual e ta duna un relato di su opservashonnan durante e aña ku a pasa i proponé na miembronan e porsentahe ku ta bai duna na dividendo i “patronage refund”, si tin espasio pa esaki.
7. Pa mas stipulashon di komishon di supervishon wak art. 51 t/k 55 di Statüt.
8. Den tur kaso ku nos statuto òf reglamento doméstiko ta karesé di un òf otro provishon e komishon aki ta tuma un desishon. Miembronan di komishon di supervishon ta baha kada dos aña di elekshon i ta reeligibel mesora. Tantu direktiva komo komishon di supervishon por proponé personanan pa bira miembro di komishon di supervishon.
9. Den kaso ku miembronan proponé un òf mas pèrsona e proposishon aki mester ta sostené pa mínimo 5 pèrsona.

Artíkulo 9. Komishon edukativo.
1. E komishon aki ta keda forma pa direktiva i ta keda bou di responsabilidat di direktiva. Direktiva por baha kualke miembro di komishon edukativo kualke momentu komo miembro di e komishon aki.
2. Presidente di e komishon aki mester ta miembro di direktiva.
3. Miembronan di e komishon aki mester ta miembro di kooperativa San Pedro.
4. E komishon aki ta konsistí di mínimo 3 miembro i máksimo 5 miembro.
5. Kada 3 luna nan mester duna direktiva un relato di nan aktividatnan por eskrito.
6. Tur partisipashon ku tin ku sali for di e komishon mester di aprobashon di direktiva promé.
7. E komishon aki ta konsistí di un presidente, un tesorero i un sekretario. Den kaso di mas ku 3 miembro e òf nan ta bira komisario di e komishon.
8. Nan ta disidí i ehekutá maneho di direktiva den kuadro di lei i statuto.
9. Nan tarea spesífiko ta duna informashon kontinuo di loke ta paden i rònt di nan kooperativa; presentá na miembronan nobo tur reunion di motivashon.
10. Pa kada aktividat ku por tin asuntunan finansiero mara na dje nan mester presentá delantá un presupuesto huntu ku e detaye(nan) di e aktividat, inkluyendo un márgen di tempu denter di kual e aktividat lo ser hasi.
11. Kada tres aña di elekshon e komishon ta baha i direktiva por bolbe aserka nan.

Artíkulo 10. Komishon pa kombatí delinkuensia.

1. E komishon aki ta keda forma pa direktiva.
2. Nan tarea ta pa aserká miembronan delinkuente den kuadro pa kooperativa por haña su sèn bek.
3. E komishon ta konsistí di mínimo 3 miembro i máksimo 5 miembro. Por lo ménos 2 miembro mester ta di komishon di fiansa, e otronan mester ta un dirigente di kooperativa.
4. Presidente di e komishon ta keda nombrá pa direktiva.
5. Kada 3 luna nan mester entregá direktiva un rapòrt di nan aktividatnan. Presidente por informá tur ora kon e trabounan ta progresá.
6. Kada aña di elekshon nan ta baha i por keda aserká atrobe pa e direktiva nobo si nan ta forma parti ainda di e dirigentenan.
Artíkulo 11. Sparmentu, pago bèk i derecho di retenshon.
1. Un miembro por spar riba depósito i riba akshon (shares). Sèn di spar riba depósito por keda lanta tur ora, pero sèn di spar riba akshon no, pa esaki mester tin un motibu serio i aseptá pa direktiva.

2. No ta duna interes riba depósito. 
3. Pa por hasi fiansa ta e sèn di spar riba akshon so ta konta.

4. Tur miembro mester spar kada luna un mínimo di Naf. 10,-- pa luna. Un miembro por spar pa luna máksimo Naf. 500.-- riba akshon i máksimo  Naf. 10.000,-- pa aña riba depósito.
5. Tur miembro su partisipashon den kapital di kooperativa (akshon) ta sigurá te na un máksimo di Naf. 10.000,--
6. Den kaso di retiro di un miembro, e miembro ta haña tur su sèn bèk di partisipashon den kapital (akshon) i di pago riba kuenta di depósito ku e tin den kooperativa, deskontando eventual debe habri. Esaki tin ku sosodé den término di 3 luna. Direktiva ta stipulá den e tempu ei ki dia e por bin tuma su sèn.(art. 14 Statüt).
7. Si un miembro skohe pa traspaso di su akshon pa un otro miembro, na momentu ku e ke retirá, e mester kumpli ku e siguiente kondishonnan:
a. E mester hasi un petishon pa medio di un karta na direktiva kual karta tin ku keda firma pa tur dos  miembro.

b. E karta mester hasi menshon di sosionan su nòmber, direkshon, number di identidat i number di miembresia den e kooperativa.
c. Miembro tin ku yena un formulario di traspaso (artíkulo 15 di Statüt)
8. Si un miembro skohe pa pasa un parti di su akshon pa un otro miembro e mesun kondishonnan menshoná bou di punto 8 di Reglamentu Doméstiko ta keda vigente. Adishonalmente, tin un gastu atministrativo di 1% mara na e traspaso aki ku un mínimo di Naf. 5,--. (art 16 Statüt).

9. Un miembro, en prinsipio, no por lanta sèn for di su akshon. Den kaso ku esaki sosodé, e sosio mester laga un suma igual na por lo ménos un akshon riba su buki. (art. 13 di statut).
10. Si un miembro no paga su Liga i Seguro di Cuna Mutual na komienso di aña, Direktiva tin e derecho di retené esaki, na final di e di dos kuartal, for di Depósito òf Akshon.

11. Direktiva tin e derecho di retenshon riba un miembro su akshon i/òf depósito. Si e miembro tin debe na e kooperativa i no kumpli ku e pago manera palabra, e derecho di retenshon por ta pa henter su kapital.
12. Miembro ku no kumpli ku pago segun palabrashon, despues di 2 karta  
          di atvertensia, lo haña un but di 0.5% pa luna riba e suma habri.
13. E but lo no ser apliká, na momentu ku segun direktiva su kriterio, tabatin un kaso eksepshonal p.e. fayesementu repentino, aksidente ets.  

Artíkulo 12. Fasilidatnan i kondishonnan pa spar. (artikulo 26 di statut).
1. Miembronan por spar solamente via di banko, òf na ofisina di kooperativa. Na ofisina por hasi transakshon entre 7.30 mainta pa 3.45 or di atardi di djaluna te ku djabièrnè; djadumingu (1 biaha pa luna) di 8or pa 11.45 or di mainta.
2. Direktiva por introdusí, banda di lokual ta eksistí, produktonan ku fin nan speshal.

Artíkulo 13. Polítika di fiansa.

1. E kondishonnan pa por bini na remarke pa haña un fiansa ta keda stipulá dor di direktiva. (wak polítika di fiansa)
2. Miembronan mester pasa personalmente riba dia i ora stipulá pa “Loan-officer”.
3. Semper mester tin dos òf mas miembro di komishon pa trata un fiansa.

Artíkulo 14. Reunion general di miembronan.

1. Tur aña ta tene reunion general anual pa duna miembronan kuenta i rason.
2. Kada dos aña ta tene elekshon pa miembronan di direktiva, komishon di fiansa i komishon di supervishon.
3. Tur aña di elekshon 3 miembro di direktiva por keda den direktiva sin tin ku keda eligí den reunion general. E kantidat aki ta dependé di kuantu miembro direktiva ta konsistí (wak artíkulo 2 reglamentu doméstiko)
4. Direktiva ta pone su miembronan por lo ménos 14 dia promé ku e reunion general tuma lugá, na altura di e reunion, hasiendo menshon di punto di agènda. Nótulo di e reunion general anterior tambe ta keda entregá 14 dia promé ku reunion general (art. 34 Statüt).
5. Nòmbernan di kandidatonan di parti di direktiva pa elekshon di miembronan nobo di direktiva, komishon di fiansa i supervishon, tambe ta keda partisipá na miembronan por lo ménos 14 dia promé ku e reunion general.
6. Promé ku votashon pa elekshon di respektivamente direktiva, komishon di fiansa i supervishon tuma lugá ta duna miembronan di kooperativa presente oportunidat pa nan tambe postulá nan kandidatonan. Kada kandidato mester tin respaldo di por lo ménos 3 miembro presente; pa supervishon mester tin respaldo di por lo ménos 5 miembro presente.
7. Durante di reunion general direktiva ta nombra un komishon di por lo ménos 3 miembro ku lo keda enkargá ku organisashon di elekshon di miembronan di direktiva, komishon di fiansa i supervishon pa próksimo temporada. Kada miembro tin un voto den reunion general. E miembro mester tin 18 aña i por lo ménos un akshon pa por vota.
8. Ta vota riba tur proposishon di un miembro, kual proposishon ta sekundá (tin respaldo) di 3 miembro (art. 37  t/k 40 di Statüt) na un manera liber.
9. Votamentu riba kaso ta sosodé na un manera liber, segun direktiva su instrukshon; votamentu riba pèrsona ta sosodé por eskrito i na un manera ku e voto ta sekreto, amenos ku den Reunion General disidí otro.
10. Desishonnan ta keda tuma ku mayoria apsoluto di e votonan válido. (art. 37 di Statüt).
11. Den reunion general ningun hende no por hasi uso di palabra sin ku           el a haña e derecho aki serka e presidente. Kada bes mester dirigí palabra na e presidente.
12. Ningun hende no por stroba òf interumpí un miembro na palabra, ku no ta pa kòrd’é riba stipulashonnan den Statüt òf reglamento di órden. 

13. Presidente por kita palabra di un miembro, si esaki no ta komportá su mes debidamente i pa restu di e tempu ku ta trata e tópiko ei e no por hasi uso di palabra. E por haña derecho di hiba palabra ora ta trata un otro tópiko atrobe.
Artíkulo 15. Relatonan spesífiko ku mester keda trata den reunion general

1. Relato anual di direktiva. E relato aki ta konsistí di un refleho riba e maneho ku direktiva mester hiba; relato di trabounan di e komishon edukativo i tambe komishon di delinkuensia; relato di “Stichting Centraal Ascencion”.
2. Relato finansiero di tesorero. Tesorero ta duna splikashon i  

           aklarashon riba e balansa i kuenta di ganashi i pèrdida di e aña 
           anterior.
3. Relato di komishon di fiansa, ku ta enserá e kantidat di fiansa ku ta keda hasi i aprobá i desaprobá ku motibu pakiko nan a keda desaprobá sin ku tin ku bai den detaye personal. E montante ku tabatin disponibel i e kantidat ku a usa for di esaki.
4. Relato di komishon di supervishon. (wak art. 8 insiso 2,3,5 di H.R.).
Artíkulo 16. Puestonan nobo

1. Dentro di 2 siman despues di reunion general, e presidente anterior òf un di e miembronan di e direktiva ta reuní, huntu ku tur kandidatanan ku a keda eligí, pa repartí e puestonan nobo di direktiva i dirigentenan. Tambe mester partisipá na e miembronan di kooperativa e resultado di elekshon i e puestonan.

Artíkulo 17. Reunion di direktiva
1. Direktiva ta reuní por lo ménos dos biaha pa luna, kaminda den un di e reunionnan ei ta trata entre otro e relato finansiero.

2. Si no tin mas ku mitar di e miembronan di direktiva presente na e reunion di direktiva, e reunion ta keda posponé. E reunion mester kontinuá dentro di 2 siman ku òf sin mayoria di e miembronan di direktiva. Pero si mester ta presente:

a. presidente òf visepresidente
b. promé òf segundo tesorero
c. promé òf segundo sekretaria
Si e miembronan aki ku ta forma e direktiva diario no ta presente, mester bolbe posponé e reunion i ta reportá e suseso na komishon di supervishon.

Artíkulo 18. Forskòt 
1. Tur miembro por hasi uso di forskòt si:

a.  nan tin 6 luna òf mas miembro di kooperativa

b.  e suma no ta surpasá nan akshon

c.  nan kumpli komo miembro

2. Un forskòt ta entre Naf. 25,-- (mínimo) i Naf. 500,-- (máksimo).

3. E akshon di e miembro mester surpasá e montante ku e ta bai haña na forskòt. 

4. Un forskòt otorgá mester paga bèk mínimo Naf. 45,00 tur luna.

5. Si un miembro no kumpli bon ku pago bèk riba su fiansa e no por bini na remarke pa haña un otro forskòt mas te ora e kaba ku e fiansa ei.

6. Tur miembro ku forskòt mester paga 3% di interes riba e forskòt haña.
7. Tur forskòt mester ta paga mas tarda dia 10 desèmber di e aña korespondiente.

8. Un miembro ku hasi fiansa nobo por bini na remarke pa haña un forskòt despues di 3 luna  di pago di su fiansa nobo.

Artíkulo 19. Kòmpiuter i otro ekiponan di ofisina

Solamente esnan outorisá pa direktiva por hasi uso di kòmpiuter i otro mashinnan i ta nan responsabel pa e funshonamentu di e mashinnan ku nan a uza.
Artíkulo 20. Edifisio di kooperativa San Pedro

1. Nos edifisio ta keda manehá i eksplotá pa direktiva di “Stichting Centraal Asenshon”.

2. Empleado(nan) ku ta enkargá ku limpiesa di e edifisio ta keda pagá dor di Stichting.

3. E empleadonan ku ta traha den ofisina di e kooperativa ta keda pagá dor di Kooperativa.

4. Tur luna direktiva di “Stichting” den pèrsona di visepresidente di kooperativa ta duna direktiva di kooperativa un relato di e aktividatnan di e luna ku a pasa.

5. Aktividatnan ku tin relashon direkto ku miembronan di kooperativa tin preferensia riba tur otro aktividat ku  “Stichting” organisá. 
Artíkulo 21. Kambionan den Reglamentu Doméstiko
1. E reglanan doméstiko aki por keda kambia solamente den un Reunion General yamá i komo un di e puntonan riba agènda ‘kambio reglanan doméstiko’.

2. Tur kambio òf ponementu di punto aserka den nos Reglamento Doméstiko lo por drenta na vigor solamente despues ku el a keda trata i aprobá pa Reunion General.

